
Al jere ancje il Fridl a Brussel
pe cerimonie conclusive di ECCA

Il progjet al a I'obietif di disvilupa un percors didatic par aprofondi i ponts de Cjarte
europeane des lenghis regjonals o minoritariis. Protagoniscj tré students dal “Magrini
Marchetti” di Glemone

Si e sierade intes setemanis passadis, a Brussel, la seconde edizion di ECCA - European
Charter Classroom Activities (Ativitats in aule su la Cjarte europeane), progjet cofinanziat
de NPLD - Network to Promote Linguistic Diversity (Rét pe promozion de diversitat
linguistiche), la rét paneuropeane cun sede a Brussel che e je ative intal cjamp des politichis
linguistichis. ECCA al & nass(t intal 2019 cun ché di disvilupd un percors didatic par
aprofondi i ponts de Cjarte europeane des lenghis regjonals o minoritariis. Une iniziative
che e a fat interagji tantis regjons, cjapant dentri scuelis e arléfs di une bande e universitats
e sogjets istituzionai di ché altre.

Fra chescj ancje il Fridl, cu la poie de ARLeF — Agjenzie regjonal pe lenghe furlane e dal
IstitGt statal di istruzion superiér “Magrini Marchetti” di Glemone che al a partecipat cun tré
students compagnats de professore Nicoletta Bosa. La aventure di Nicholas Forgiarini,
Caterina Picco e Giorgia Giacobbi e je scomencade cu la partecipazion al concors ECCA:
ur e stat domandat di fa un video par conta se, inte I6r tiere, al sedi costum fevela plui lenghis
e parce che e valedi la pene di visitale. Vincat il concors, i tré students in Mai a son stats tes
isulis Balears, dula che a an podat frecuenta il campus ECCA, adun cui rapresentants des
vot regjons linguistichis europeanis, ducj dai 14 ai 17 agns. | fantats e lis fantatis a an
partecipat a un percors che al veve tant che teme principal lis lenghis, cun diviersis ativitats.

In ocasion de setemane di celebrazions de Zornade europeane des lenghis (ai 26 di
Setembar), inte capital belghe, si & tignude une cerimonie che e a sierat chest percors, dula
che tancj zovins europeans a an podQt vivi esperiencis che a puartaran dal sigQr intal
clr: «La cerimonie che e a sierat cheste iniziative e a permetlt ai students di descrivi Il
contign(t dal video che ju a fats partecipa ai lavors dal campus e di motiva lis 16r sieltis. Tal
stes timp, e a permetdt ai insegnants di viodi cemat che i lavérs dai students a rapresentin
un sburt concret pal plurilinguisim e pe tutele de proprie lenghe local, che e je la
testemoneance dal spirt di apartignince; ma ancje /imprest che al pant il fat che si e
cussients di cem(t che lis piculis robis condividudis a sedin impuartantis pe difese des
propriis tradizions e origjins e par favori il spirt di comunitat che al permet di valoriza la
proprie unicitat. Al e evident, duncje, che la braure pe proprie lenghe e je il sburt par jessi
intal stes timp siei fruitdrs e divulgadérs», al a sclarit la professore Bosa, presinte al event
adun cun Giorgia Giacobbi.

